
1.	 QËLLIMI I BROSHURËS INFORMATIVE MBI 
PROGRAMET E NDIHMËS KOMUNITARE TË 
BE-së

Instituti për Demokraci dhe 
Ndërmje-tësim (IDM) dhe Lëvizja Europiane në Shqipëri 
(EMA) mbështetur nga Fondacioni Soros, kanë realizuar 
projektin “Gjallërimi i bashkëpunimit ndërkufitar në kuadër 
të politikave rajonale dhe zhvillimit të integruar rural” i  cili 
ka si qëllim promovimin e bashkëpunimit ndërkufitar në 
politikat rajonale dhe zhvillimin e integruar rural si një 
instrument efikas për zhvillimin social ekonomik të zonave 
kufitare dhe përmirësimin e kapaciteteve lokale në kuadër 
të procesit të Integrimit Europian. 

Përmes përgatitjes së Broshurës Informative, pjesë e 
këtij projekti, synohet pikësëpari të forcohen kapacitetet 
administrative në nivel lokal (bashki, këshill qarku dhe 
komunë) dhe veçanërisht strukturat e tyre përgjegjëse për 
hartimin dhe menaxhimin e projekteve të mbështetura 
nga Ndihma Komunitare. Kjo broshurë ka si qëllim të 
kontribuojë në orientimin jo vetëm të administratës të 
autoriteteve lokale por gjithashtu edhe të aktorëve të tjerë 
të përfshirë në këtë proces.

Broshura synon të parashtrojë në mënyrë të thjeshtë, të 
përmbledhur dhe të saktë të gjitha hapat që duhen ndjekur 
për të  aplikuar në programet e bashkëpunimit ndër-kufitar 

dhe njëkohësisht të informojë lidhur me gjithë informacionin 
e nevojshëm që i duhet çdo aplikanti të interesuar për të 
marrë pjesë në këto programe. Ata të cilët do i duhet dhe 
do ta përdorin këtë  informacion janë ata aktorë që merren 
me menaxhimin, zbatimin, koordinimin, dhe monitorimin 
e ndihmës së ofruar në kuadër të programeve të financuara 
nga Bashkimi Europian. 

Broshura Informative mbi programet e Ndihmës Komu-
nitare të BE-së dhe mjetet e menaxhimit të tyre synon të 
paraqesë një panoramë të përgjithshme të situatës aktuale 
në të cilën gjendet Shqipëria lidhur me aksesimin e këtyre 
fondeve. Nëpërmjet tij është përcjellë një informacion i 
shkurtër dhe ilustrues për sa i përket ndihmës komunitare, 
komponentëve përbërës të saj, mundësive të përfitimit, 
mënyrave të aplikimit si dhe maksimalizimin e përftimit 
për aplikantët shqiptarë nga mundësitë e ofruara.  

Fondet e BE-së prej të cilave përfitojnë vendet kandidate dhe 
kandidate potenciale kanë në fokus të tyre si bashkëpunimin 
ndërkufitar ashtu dhe zhvillimin rajonal e rural, ndaj dhe 
mundësia që Shqipëria të përftojë prej tyre do të shoqërohet 
me një impakt të drejtpërdrejtë pozitiv për ato rajone të cilat 
do të mund ti shfrytëzojnë sa me mirë. Broshura Informative 
në brendësi të saj, fokusohet në programin IPA CBC 
Adriatik 2007-2013, IPA – CBC Maqedoni – Shqipëri, Greqi 
– Shqipëri, Mali i Zi – Shqipëri dhe Programin transnacional 
SEE – South East Europe, programe nga të cilat aktualisht 
mund të përftojnë rajonet ndërkufitare. Për secilën nga 
këto programe janë renditur prioritetet, masat, mënyra e 
implementimit të programit, strukturat, kriteret kryesore 
që duhen përmbushur si dhe aktorët që përftojnë prej tyre.

Kjo pjesë e broshurës ka si qëllim të përmirësojë situatën 
aktuale duke trajtuar çështjet që deri tani kanë rezultuar 
më problematike, identifikuar nga takimet e drejtpërdrejta 
ashtu edhe gjatë trajnimeve të realizuara në kuadër të këtij 
projekti. Përmes këshillave praktike broshura i shërben të 
gjithë aplikantëve duke i orientuar ata për zgjidhjen ose 
shmangien e problemeve me të cilat ndeshen, në fazën para 
dhe gjatë thirrjes për projekt-propozime. 

Lista e adresave kryesore të  faqeve të internetit ku mund të 
gjendet informacion lidhur me çështjet dhe dokumentet më 
të rëndësishme të trajtuara në këtë broshurë, i vjen në ndihmë 
aplikantëve gjatë fazave të ndryshme të ciklit të projektit 
për të njohur më mirë legjislacionin, rregullat, procedurat, 
strukturat, etj, si elementë të domosdoshëm për realizimin 
me sukses të një projekti.

2.	 NDIHMA OFRUAR SHQIPËRISË NGA BASHKIMI 
EUROPIAN

Ndihma komunitare është mbështetja 
financiare që BE-ja i ofron vendeve që synojnë të aderojnë në 
këtë strukturë. Vendi ynë ka filluar të përftojë nga ndihma 
komunitare e BE-së që në fillim të viteve ’90 përmes programit 
të parë të ndihmës komunitare INTERREG/ CARDS dhe 
vazhdon të jetë në fokus të kësaj ndihme në kuadër të 
programit më të fundit të BE-së, IPA. IPA (Instrument for 
Pre-accession Assistance) do  të thotë Instrumenti i Ndihmës 
së Para-Aderimit. Për momentin Shqipëria përfiton 
konkretisht vetëm nga 2 komponentët e parë të Instrumentit 
të Para Aderimit. Marrja e statusit të vendit kandidat do 
të bëjë të mundur që Shqipëria të përfitojë dhe të këtë të 
drejtën të aksesojë edhe 3 komponentët e tjerë të programit 
IPA. Ky program synon që përmes dhënies së asistencës 
vendeve kandidate dhe kandidate potenciale të ndikojë 
në harmonizimin dhe zbatimin e acquis communautaire 
ashtu sikurse ti  përgatisë këto vende për të përfituar në të 
ardhmen nga fondet strukturore të Bashkimit Evropian.

Instrumenti IPA, është ndihma komunitare prej së cilës 
përfiton aktualisht Shqipëria. Ai është instrumenti më 
i ri që Bashkimi Evropian ofron për vendet kandidate 

dhe kandidate potenciale për periudhën 2007-2013 duke 
zëvendësuar programet e mëparshme. Qëllimi i këtij 
instrumenti është që të  ndihmojë këto vende të bëjnë progres 
drejt përmbushjes së kritereve politike dhe ekonomike të 
Kopenhagenit ashtu sikurse dhe në përafrimin dhe zbatimin 
e legjislacionit Evropian. Ajo që e bën të dallueshëm IPA 
nga të gjitha programet e mëparshme është fakti që IPA i 
zëvendëson të gjitha këto instrumente dhe për herë të parë i 
sjell ato të gjitha së bashku brenda të njëjtit kuadër ligjor për 
të gjitha kategoritë përfituese. Portofoli i IPA për Shqipërinë 
për periudhën 2008-2010 përbëhet nga dy komponentët e 
parë që janë:

(I)	 Ngritja e institucioneve për të cilën Shqipëria 
përfton 214.7 milion euro dhe 

(II)	 Bashkëpunimi ndërkufitar për të cilën  alokohen 
30.4 milion euro.

Cilët janë komponentët përbërës të IPA-s?

Pesë janë komponentët e Instrumentit të Para Aderimit, të 
cilët paraqiten si më poshtë:

1.	 Asistencë për fazën transitore dhe ngritjen e 
institucioneve 

Komponenti i parë i IPA-s synon forcimin e institucioneve 
demokratike, shtetit të së drejtës, mbrojtjen dhe respektimin 
e të drejtave themelore të njeriut, përfshirjen e administratës 
publike në reforma efektive, themelimin ose forcimin e 
sistemit të kontrollit financiar, forcimin e ekonomisë së 
tregut, etj. Një vëmendje të veçantë ky komponent i kushton 

zhvillimit të shoqërisë civile dhe njëkohësisht rritjes së 
dialogut midis strukturave qeveritare dhe jo qeveritare 
në funksion të promovimit të vlerave demokratike, shtetit 
ligjor, respektimit dhe mbrojtjes së të drejtave të njeriut 
dhe minoriteteve. Ky komponent është i hapur për vendet 
kandidate dhe kandidate potenciale duke i ofruar atyre 
mbështetje për ndërtimin e një shteti ligjor dhe demokratik. 
Komponenti për fazën transitore i cili është nën përgjegjësinë 
e Drejtorisë së Përgjithshme të Komisionit të Zgjerimit 
përfshin edhe asistencën për realizimin dhe përmbushjen e 
reformave në sektorë kyç si: drejtësia, shëndetësia, policia, 
arsimi, reforma në përmirësimin e sistemit të informacionit 
dhe komunikimit, etj. Përmes këtij komponenti synohet 
që të asistohen dhe njëkohësisht të ndihmohen shtetet 
me demokraci të brishtë në ndërtimin e institucioneve 
ligjore të cilat do të shërbejnë si pararojë për ngritjen dhe 
konsolidimin e demokracisë në këto vende. Asistenca në 
këtë rast vjen përmes ekspertizës së huaj të specializuar në 
fushën e informacionit, asistencës teknike dhe investimeve. 
Shqipëria përfiton tashmë nga ky komponent.

2.	 Bashkëpunimi ndërkufitar 

Ky komponent i IPA-s synon të nxisë bashkëpunimin 
ndërkombëtar dhe ndër rajonal midis vendeve kandidate 
dhe potenciale kandidate dhe, midis tyre dhe shteteve 
anëtare të Bashkimit Evropian. Ky bashkëpunim  synon  të 
promovojë marrëdhëniet e fqinjësisë  së mirë midis shteteve 
kandidate dhe kandidate potenciale me vendet anëtare të 
Bashkimit Evropian. Stabiliteti dhe prosperiteti është në 
interesin e përbashkët të të gjitha shteteve të përfshira nën 
këtë komponent duke inkurajuar harmonizimin, balancimin 

dhe zhvillimin e qëndrueshëm. Ky komponent që është 
nën përgjegjësinë e Drejtorisë së Zgjerimit dhe Drejtorisë 
së Përgjithshme të Zhvillimit Rajonal synon të forcojë 
bashkëpunimin e zonave kufitare për të adresuar sfidat 
e përbashkëta në drejtim  të mjedisit, sigurisë, shëndetit 
publik, luftës kundër krimit të organizuar, migracionit të 
paligjshëm dhe trafikimit. Përmes këtij komponenti nxitet 
zhvillimi i sipërmarrjeve të vogla dhe të mesme në fushën 
e kulturës dhe turizmit, tregtisë kufitare dhe  arsimit duke 
promovuar bashkëpunimin ligjor ndërkufitar në nivel 
rajonal dhe lokal.

Pikërisht projekti “Gjallërimi i bashkëpunimit ndërkufitar 
në kuadër të politikave rajonale dhe zhvillimit të integruar 
rural”synon të ofrojë informacion të gjerë mbi këtë 
komponent përbërës të IPA-s për të cilën BE-ja ka venë në 
dispozicion shuma financiare të konsiderueshme dhe për 
të cilat Shqipëria është e ligjshme të përfitojë. Në vazhdim 
të broshurës informative do të analizohen më hollësisht 
kriteret e këtij komponenti dhe mbi mundësitë që autoritetet 
lokale duhet të shfrytëzojnë për të përfituar nga këto fonde. 

3.	 Zhvillimi rajonal

Ky komponent   mbështet politikat e zhvillimit rajonal 
si dhe përgatitjen për administrimin dhe zbatimin e 
politikës së Kohezionit të Bashkimit Europian. Kryesisht 
komponenti i tretë i Instrumentit të Para Aderimit mbështet 
financiarisht ato grupe aktivitetesh të cilat financohen nga 
Fondi Evropian për Rindërtim dhe Zhvillim (ERDF) dhe 
Fondi i Kohezionit. Disa nga aktivitetet që ky komponent 
financon synojnë ngritjen e institucioneve, asistencën 



12

teknike me qëllim programimin dhe zbatimin e këtij fondi, 
përmirësimin e infrastrukturës së transportit, sistemit të 
ujitjes, aktivitete që fokusohen në mbrojtjen e mjedisit, etj. 
Fokus të veçantë ky komponent i kushton promovimit të 
zhvillimeve teknologjike dhe kërkimit përmes institucioneve 
apo qendrave të arsimimit dhe kërkimit. Për të arritur 
realizimin me sukses të reformave një pjesë e rëndësishme 
e komponentit të Zhvillimit rajonal shkon në mbështetje të 
kërkimit dhe përdorimit të informacionit dhe teknologjisë 
së komunikimit. Aktualisht Shqipëria ende nuk përfton nga 
ky komponent.

4.	 Zhvillimi i burimeve njerëzore

Komponenti i zhvillimit të burimeve njerëzore mundëson 
mbështetjen dhe asistencën e  nevojshme për forcimin e 
kapaciteteve njerëzore që do të mundësojnë menaxhimin më 
efektiv të fondeve komunitare. Ky komponent menaxhohet 
nga Drejtoria e Përgjithshme e Punësimit, Çështjeve Sociale 
dhe Shanseve të Barabarta. Ndërtimi i institucioneve dhe 
shtetit të së drejtës sikurse realizimi i reformave që do të 
mundësojnë përafrimin gjithnjë e më tepër me standardet 
evropiane kërkon domosdoshmërinë e të paturit të një 
administrate dhe burimeve njerëzore të afta për të realizuar 
këto reforma. Komponenti i zhvillimit të burimeve njerëzore 
kontribuon në forcimin e kohezionit social dhe ekonomik 
duke shkuar paralelisht me prioritetet e Strategjisë Evropiane 
të Punësimit në fushat e edukimit, punësimit, trajnimit dhe 
përfshirjes  sociale. Njësia bazë e këtij komponenti është 
individi dhe kapaciteti i tij intelektual që do të mundësojë 
realizimin efektiv të reformave në kuadër të anëtarësimit në 
BE. Kryesisht ky komponent orientohet në zhvillimin dhe 

riaftësimin e burimeve njerëzore të administratës publike 
dhe institucioneve shtetërore që përmes trajnimeve dhe 
asistencës teknike, të realizohet përmbushja me sukses e 
reformave që shtetet kandidate duhet të plotësojnë për të 
qenë pjesë e BE.

5.	 Zhvillimi rural

Qëllimi  kryesor i këtij komponenti (IPARD) është të 
kontribuojë në modernizimin e sektorit bujqësor përmes 
investimeve dhe në të njëjtën kohë edhe në zhvillimin e 
qëndrueshëm të zonave rurale. IPARD i kushton vëmendje 
të rëndësishme zhvillimit të qëndrueshëm të sektorit 
bujqësor përmes plotësimit të standardeve të acquis lidhur 
me rritjen e aftësisë konkurruese të sektorit bujqësor dhe 
industrisë ushqimore në përputhje me standardet evropiane 
për sa i përket sigurisë ushqimore, veterinarisë, kushteve 
higjeno-sanitare, kushteve mjedisore, etj. Zhvillimi i 
qëndrueshëm mjedisor dhe social ekonomik i zonave rurale 
synohet të arrihet përmes rritjes së aktiviteteve ekonomike 
dhe mundësive të punësimit të cilat do të kenë impakt 
pozitiv edhe në jetën shoqërore. Zhvillimi rural është 
komponenti nën përgjegjësinë  e Drejtorisë së Përgjithshme 
të Bujqësisë dhe Zhvillimit Rural. Ai përqendrohet më së 
shumti në përmirësimin e efiçencës së tregut dhe zbatimit të 
standardeve të Komunitetit, rritjen e investimeve në sektorin 
e përpunimit dhe marketingut si për produktet bujqësore 
ashtu edhe ato të peshkut me qëllim ristrukturimin e këtyre 
aktiviteteve dhe përafrimin e tyre me standardet evropiane, 
në përmirësimin dhe zhvillimin e infrastrukturës rurale, etj. 

Tre janë boshtet kryesore nën IPARD: 

·	 Boshti 1 Përmirësimi i eficencës së tregut dhe  zbatim 
i standarteve të komunitetit 

·	 Boshti 2 Veprime përgatitore për zbatimin e masave 
agro-mjedisore dhe LEADER

·	 Boshti 3 Zhvillimi i Ekonomisë Rurale  

Institucionet ligjore dhe vepruese janë duke u përgatitur në 
Shqipëri me qëllim që të themelohen strukturat e kërkuara 
për Komponentin V, Komponentin e Zhvillimit Rural dhe 
me qëllimin  për të qenë të aftë për përfitim të plotë të fondeve 
të mundshme. Strategjia e vendit për zhvillimin rural dhe 
ligjin për bujqësinë dhe zhvillimin rural janë miratuar 
nga Parlamenti i Shqipërisë. Po ashtu , në përputhje është 
ngritur dhe Agjencia e Pagesave. Kjo Agjensi e Pagesave 
do të sigurojë pagesën për zhvillimin rural dhe pagesat e 
tjera në përputhje me sugjerimet e BE dhe mund të sigurojë 
gjithashtu pagesat kombëtare për bujqësinë dhe zhvillimin 
rural. 

Cilat janë shtetet që përfitojnë nga fondet e Instrumentit 
të Para Aderimit?

Shtetet që përfitojnë nga komponentët përbërës të IPA-s 
grupohen në:

·	 Shtete kandidate (Kroacia, Maqedonia dhe Turqia) 
të cilat përfitojnë nga të 5-të komponentët e këtij 
programi.

·	 Shtetet kandidate potenciale (Shqipëria, Mali i 
Zi, Serbi dhe Bosnje – Hercegovina) që aktualisht 

përfitojnë vetëm nga 2 komponentët e parë të IPA-
së. Këto vende nuk kanë të drejtë të aksesojnë fondet 
e 3 komponentëve të tjerë të cilat do të bëhen të 
aksesueshme vetëm pas marrjes së statusit të vendit 
kandidat. 

Dokumentet kryesore të ndihmës komunitare

Dokumentet kryesore shqiptare dhe komunitare 
që kanë të bëjnë me ndihmën financiare IPA 

mund të kategorizohen në 2 lloje:

1.	 Dokumente strategjikë nëpërmjet të cilëve 
identifikohen dhe përcaktohen fushat për të cilat 
vendi ka më shumë nevojë për mbështetje financiare, 
në të cilën përfshihen:

Marrëveshja e Stabilizim - Asociimit (MSA) është 
dokumenti me i rëndësishëm kontraktual që Shqipëria ka 
lidhur me Komunitetin Europian dhe Shtetet Anëtare të 
tij. Qëllimi i saj është arritja e stabilitetit politik e ekonomik 
si dhe vendosja e institucioneve ligjore dhe shtetit të së 
drejtës, në vendin që aspiron një regjim asociimi me BE-
në. MSA reflekton drejtimet kryesore të “Kritereve të 
Kopenhagenit” dhe përmban detyrime asimetrike në favor 
të shtetit aspirues. Për të arritur objektivat financiare të 
kësaj Marrëveshjeje, Shqipëria mund të marrë asistencë 
financiare nga Komuniteti në formë granti dhe huaje, duke 

përfshire dhe hua nga Banka Evropiane e Investimeve. 
Asistenca financiare mund të mbulojë të gjithë sektorët 
e bashkëpunimit, duke i kushtuar veçanërisht vëmendje 
drejtësisë, lirisë dhe sigurisë, përafrimit të legjislacionit dhe 
zhvillimit ekonomik.

Partneriteti evropian është një dokument i hartuar sipas 
nevojave specifike të vendit i cili identifikon prioritetet 
me qëllim marrjen e masave për plotësimin e standardeve 
evropiane, i hartuar në bazë të rekomandimeve të raporteve 
vjetore të Komisionit Europian, të CTF-ve (Task Forca 
Këshillimore), Komitetit të Përbashkët dhe Grupeve të Punës 
Shqipëri-BE. Partneriteti Europian është një instrument 
me karakter politik, ekonomik, institucional, financiar 
dhe burimesh njerëzore. Ky dokument shërben si një listë 
kriteresh sipas të cilës do të matet progresi i vendit dhe si 
guidë për mbështetjen financiare të Bashkimit Europian.

Plani Kombëtar i Zbatimit të Marrëveshjes së Stabilizim 
Asociimit (PKZMSA) përmbledh në një dokument të vetëm 
të gjitha masat e nevojshme për adresimin e angazhimeve 
të marra nga Shqipëria në kuadër të Procesit të Stabilizim 
Asociimit. Ky dokument përbën instrumentin bazë 
për planifikimin, prioritizimin, monitorimin e procesit 
të integrimit evropian të Shqipërisë dhe nga ana tjetër 
shërben si një burim shumë i rëndësishëm informacioni 
për identifikimin e prioriteteve në kuadër të programit të 
Asistencës Financiare të BE-së për Shqipërinë ‘Instrumenti i 
Para Aderimit 2007-2013’.

Strategjia Kombëtare për Zhvillim dhe Integrim (SKZHI) 
(2007-2013) është dokumenti më rëndësishëm strategjik i 
hartuar nga Qeveria Shqiptare. SKZHI paraqet vizionin 
afatmesëm dhe afatgjatë të zhvillimit të vendit duke 

harmonizuar në një dokument të vetëm strategjik axhendën 
për zhvillim ekonomik e social të qëndrueshëm të vendit 
me axhendën e integrimit në Bashkimin Europian dhe 
NATO. Kjo strategji bazohet në strategjitë sektoriale dhe 
është përgatitur për të qenë një dokument pune që do të 
përdoret në çdo hap të hartimit dhe zbatimit të politikave 
të rëndësishme ekonomike dhe sociale. Ky dokument 
afatgjatë me horizont planifikimi 2007-2013, përputhet me 
kuadrin buxhetor të Bashkimit Europian dhe veçanërisht me 
Instrumentin  e Asistencës së Para-aderimit si dhe orienton 
hartimin e Projekt Buxhetit Afatmesëm, duke parashikuar 
një drejtim afatgjatë për shpërndarjen e të ardhurave midis 
sektorëve të ndryshëm.

2.	 Dokumentet drejtpërdrejtë të lidhura me ndihmën 
IPA në të cilat përcaktohen prioritetet e fushat të cilat 
do të financohen si dhe mënyra e afatet e zbatimit të 
saj. Në këtë kategori dokumentesh bëjnë pjesë:

Kuadri Tregues Financiar Shumëvjeçar (MIFF) (Multi-
annual Indicative Financial Framework) i Instrumentit të 
Para Aderimit (IPA) është hartuar që të japë informacion 
mbi qëllimet e Komisionit për të alokuar financime 
sipas vendeve përftuese dhe komponentëve të IPA-s. Ky 
dokument merr formën e një tabele financiare që mbulon 
një periudhë tre vjeçare, e cila është përgatitur në bazë të 
kritereve të shpërndarjes që përfshijnë: nevojat e përftueseve, 
kapacitetet absorbuese, kapacitetet menaxhuese si dhe 
respektimin e kritereve të Kopenhagenit. Kuadri  Tregues 
Financiar   Shumëvjeçar shërben si një urë lidhëse brenda 
Paketës së Zgjerimit, midis kuadrit politik dhe procesit 
buxhetor. 

Dokumenti i Planifikimit Indikativ Shumëvjeçar (MIPD) 
është një dokument strategjik planifikimi për IPA-n, specifik 
për çdo vend të rajonit duke përfshirë të gjithë komponentët 
e vlefshëm. Hartohet çdo 3 vjet dhe Prioritetet për ndërhyrje 
të parashikuara në MIPD për çdo vend janë objekt rishikimi i 
përvitshëm. Ky dokument ndjek Kuadrin Tregues Financiar 
Shumëvjeçar (MIFF) që në mënyrë treguese akordon fonde 
për përftuesit dhe për komponentët. Si pikë referimi ka 
komponentët e paracaktuar të IPA-s. MIPD për Shqipërinë 
është përgatitur duke marrë në konsideratë prioritetet 
kryesore në kuadër të Partneritetit Europian, Marrëveshjes 
së Stabilizim Asociimit dhe Marrëveshjes së Ndërmjetme, 
Raporteve të Komisionit, Strategjisë Kombëtare për Zhvillim 
dhe Integrim dhe Planit Kombëtar për Zbatimin e MSA-së. 
Prioritetet e përcaktuara nga komponentët MIPD shërbejnë 
si bazë për programimin vjetor të fondeve të BE-së për  tre 
vitet e ardhshme.

Rregullorja Kuadër e IPA-s parashikon objektivat dhe 
parimet kryesore për asistencën financiare të para zgjerimit 
dhe përbën gjithashtu bazën e vetme ligjore mbi të cilën 
ofrohet asistenca financiare për vendet kandidate dhe 
kandidate potenciale. Është dokumenti më i rëndësishëm 
ligjor për menaxhimin e ndihmës komunitare. Në 
Rregulloren Kuadër të IPA-s, përcaktohen të gjithë rregullat 
dhe procedurat për menaxhimin e asistencës së dhënë në 
kuadër të Instrumentit financiar IPA. 

Rregullorja Zbatuese e IPA-s përcaktohen procedurat e 
programimit dhe zbatimit të instrumentit IPA, ku  të gjitha 
rregullat për zbatimin e saj janë përmbledhur në një kuadër 
ligjor të vetëm.

Dokumenti i Programit është dokumenti bazë strategjik mbi 

të cilin mbështetet zbatimi i Programeve të Bashkëpunimit 
Ndërkufitar. Përmban një përshkrim të detajuar të situatës 
së vendeve që mbulohen nga Programi në të gjitha 
fushat, mbi bazën e të cilave bëhet një analizë e detajuar 
SWOT (Strengths Weaknesses Opportunities Treats) dhe 
përcaktohen objektivat që duhet të arrihen si dhe prioritetet 
e masat që duhet të financohen nga programi për të realizuar 
këto objektiva. Ky Program hartohet në bashkëpunim 
mes Koordinatorëve kombëtarë të programeve në vendet 
pjesëmarrëse dhe miratohet nga Komisioni Evropian.

Manuali i Zbatimit për çdo Program  hartohet edhe Manuali 
i Zbatimit të tij, ku përshkruhen në detaje rregullat kryesore 
sipas të cilave do të zbatohet ky program, prioritetet, masat 
dhe aktivitetet që do të financohen, alokimet për çdo masë 
si dhe rregullat e funksionimit të strukturave të programit, 
procesin e përgatitjes dhe dorëzimit të projekt-propozimeve 
dhe kriteret e vlerësimit dhe të raportimit.

Paketa e Aplikuesit është një set dokumentesh që përfshin 
përveç Dokumentit të Programit dhe Manualit të Zbatimit 
edhe Udhëzuesin për Aplikuesit, Formën e Aplikimit dhe 
të gjithë dokumentet që duhet të plotësojë partneriteti i një 
projekti përpara se ta dorëzojë atë në strukturat përkatëse.

3.	 PROGRAMET NGA TË CILAT PËRFITON 
SHQIPËRIA 

Programet prej të cilave përfitojnë Shqipëria për periudhën 
2007-2013 në kuadër të komponentit të 2-të të IPA-s 
(Bashkëpunimit Ndërkufitar) janë programet: IPA CBC 
Adriatik 2007-2013, programi transnacional South East 
Europe (SEE) – Evropa Juglindore, program i përbashkët për 
të dyja rajonet objekt analize në këtë projekt dhe programi 
MED i cili ka gjithashtu natyrë transnacionale.

3.1	 RAJONI I KORÇËS përfiton nga:

PROGRAMI IPA CBC MAQEDONI – SHQIPËRI i cili 
përfshin : 

Tre rajonet Maqedonase si : Rajoni i Pelargonisë në të cilën 
bëjnë pjesë 9 bashki (Bitola, Mogila, Novaci, Demir Hisar, 
Krusevo, Prilep, Dolneni, Krivogastani and Resen); Rajoni 
Juglindor ku përfshihen 13 bashki (Dibër, Centar Zupa, 
Kicevo, Vranestica, Drugovo, Zajas, Oslomej, Makedonski 
Brod, Plasnica, Ohrid, Debarca, Struga dhe Vevcani) si dhe 
Rajoni i Pologut në të cilën bëjnë pjesë 9 bashki (Gostivar, 
Vrapciste, Mavrovo dhe Rostusa, Tetovo, Bogovinje, 
Brvenica, Zelino, Jegunovce dhe Tearce). 

Tre rajonet Shqiptare ku përfshihen Qarku i Dibrës (në të 
cilën bëjnë pjesë rrethet Dibër, Burrel dhe Bulqizë); Qarku i 

Elbasanit (ku përfshihen rrethet Elbasan, Librazhd, Gramsh, 
Cërrik dhe Peqin) si dhe Qarku i Korçës (ku përfshihen 
rrethet Korçë, Pogradec, Devoll dhe Kolonjë). 

Prioriteti I: Forcimi i zhvillimit ekonomik, mjedisor dhe 
rajonal 

Masa 1.1 - Zhvillimi ekonomik me theks në fushate 
turizmit - 40 %
Masa 1.2 - Zhvillimi i pandërprerë mjedisor ku 
theksohet mbrojtja, promovimi dhe menaxhimi i 
burimeve natyrore dhe ekosistemi - 30% 
Masa 1.3 - Rritja e kohezionit social dhe shkëmbimit 
kulturor nëpërmjet aksioneve “njerëzit me njerëzit”dhe 
“institucione me institucione“ - 30% 

Prioriteti II: Asistence Teknike

Objektivi i asistencës teknike është të përmirësojë cilësinë e 
bashkëpunimit ndërkufitar dhe mjeteve të manaxhimit. 

Ky prioritet do të zbatohet nëpërmjet dy masave: 
Masa II.1 Zbatimi dhe administrimi i programit
Masa II.2 Informim, publicitet dhe vlerësim

Përfituesit nga zbatimi i programit do te jenë:

·	 Autoritetet rajonale dhe lokale, njësite 
administrative dhe juridike në nivelin lokal;

·	 Agjencitë rajonale dhe kombëtare (përgjegjëse në 
nivel qendror, rajonal, bashkiak), administratat e 
parqeve natyrore, drejtoritë pyjore lokale/rajonale, 
institucionet e shëndetit publik, etj;

·	 Organizata, shoqata dhe fondacione jo-qeveritare 
ose jo-përfituese (OJQ-OJF), agjenci zhvillimi, 
dhomat e tregtisë;

·	 Agjencitë dhe organizatat shtetërore dhe publike.

PROGRAMI IPA CBC GREQI – SHQIPËRI

Nga ky program përfitojnë qarqet shqiptare kufitare si: 
Korça, Vlora dhe Gjirokastra dhe rajonet greke kufitare të 
tilla si: Maqedonia Perëndimore (prefektura e Follorinës 
dhe e Kosturit), Qarku i Epirit (prefektura e Janinës dhe 
Thesprotise), Ishujt e Jonit (prefektura e Korfuzit) dhe 
Prefektura e Grevenasë.  Më konkretisht rajonet përfituese 
nga ky program ilustrohen përmes hartës së më poshtme:

Prioriteti I: Rritja e zhvillimit ekonomik ndërkufitar - 45%

Masa 1.1-Promovimi i sipërmarrjes 
Masa 1.2-Promovimi i një turizmi të qëndrueshëm 
Masa 1.3-Nxitja e aksioneve njerëzit për njerëzit 
Masa 1.4-Lehtësimi i aksesit në kufijtë e përbashkët 
ndërmjet infrastrukturës së një shkalle të vogël.

Prioriteti II: Promovimi dhe zhvillimi i burimeve mjedisore, 
natyrore dhe kulturore-45% 

Masa 2.1-Promovimi dhe mbrojtja e burimeve 
ambjentaliste të zonës 
Masa 2.2-Promovimi dhe mbrojtja e burimeve 
natyrore dhe kulturore te zonës 

Prioriteti III: Asistencë Teknike-10%

PROGRAMI TRANSNACIONAL SEE – South East 
Europe

Ky është programi i vetëm i natyrës transnacionale nga i 
cili përfitojnë 16 vende: 8 vende anëtare të BE, 6 vende 
kandidate dhe kandidate potenciale dhe 2 vende të tjera, 
Ukraina dhe Moldavia.

Qëllimi kryesor i programit SEE është zhvillimi i 
partneriteteve transnacionale në lidhje me çështje të një 
rëndësie strategjike për të përmirësuar procesin e integrimit 
territorial, ekonomik dhe social dhe për të kontribuar në 
kohezionin, stabilitetin dhe konkurrueshmërisë. Objektivat 
specifike të këtij programim, të shprehura në akse prioritare 
janë: 

Objektivi 1 : Lehtësimi i inovacionit dhe sipërmarrjeve i cili 
duhet të kontribuojë në zhvillimin e Evropës Juglindore si 
një zonë inovacioni. Objektivi është të lehtësojë inovacionin, 
sipërmarrjen, ekonominë e dijes dhe rritjen e bashkëpunimit 
në këtë zone. 

Ky objektiv do të arrihet nëpërmjet këtyre Fushave të 
Ndërhyrjes:

1.1: Zhvillimi i rrjeteve të teknologjisë dhe inovacionit 
në fusha specifike
1.2: Zhvillimi i një mjedisi nxitës të inovacionit dhe 
sipërmarrjes 
1.3: Përmirësimi i kushteve që çojnë drejt inovacionit 

Objektivi 2: Mbrojtja dhe përmirësimi i mjedisit i cili lidhet 
me kapërcimin e kushtëzimeve të imponuara nga barrierat 
kombëtare, parashikimin e kërcënimeve dhe mundësitë e 
ardhshme ndaj mjedisit si dhe me zhvillimin e aktivitete 
të përbashkëta transnacionale për mbrojtjen e natyrës dhe 
njerëzve brenda zonës së programit. 

Ai do të arrihet nëpërmjet këtyre Fushave të Ndërhyrjes:

2.1: Përmirësimi i menaxhimit të integruar të ujërave 
dhe parandalimi i rreziqeve nga përmbytjet 
2.2: Parandalimi i rreziqeve mjedisore 
2.3: Promovimi i bashkëpunimit në fushën e 
menaxhimit të aseteve natyrore  dhe zonave të 
mbrojtura 
2.4: Promovimi i energjisë dhe burimeve eficente 

Objektivi 3 : Përmirësimi i aksesibilitetit i cili ka të bëjë 
me promovimin e aksesibilitetit fizik dhe virtual në zonën 
e programit. 

Ai do të arrihet nëpërmjet këtyre Fushave të Ndërhyrjes:

3.1: Përmirësimi i koordinimit në promovimin, 
planifikimin dhe veprimtarinë për rrjetet primare 
dhe sekondare të transportit 
3.2: Zhvillimi i strategjisë për të adresuar problemin 
e “ndarjes dixhitale”
3.3: Përmirësimi i kushteve për platformat multi-
modale

Objektivi 4 : Zhvillimi i sinergjive transnacionale për 
fushat e rritjes së qëndrueshme është të marrë masa të 
ndryshme parandaluese dhe faktorë zhvillimi, duke treguar 
një karakter specifik ndër-kufitar për të lidhur ngushtë 
çështjet ekonomike, mjedisore, sociale dhe qeverisjes, me 
zhvillimin e qëndrueshëm urban.

Ai do të arrihet nëpërmjet këtyre Fushave të Ndërhyrjes:

4.1: Adresimi i problemeve thelbësore që prekin zonat 
metropolitane dhe sistemet rajonale të vendbanimeve 
4.2: Promovimi i modeleve të balancuara të zonave 
atraktive dhe të aksesueshme të rritjes
4.3: Promovimi i përdorimit të vlerave kulturore për  
zhvillim.

Fondi i Shqipërisë për secilin vit të pjesëmarrjes (2007-2013) 
është 0.2. mln. € , i cili do t’i alokohet partnerëve shqiptare 
në projekt propozimet e përbashkëta të përzgjedhura në 
kuadër të programit. Aktualisht, në thirrjen e parë për 
projekt propozime nuk ka patur asnjë fitues nga Korça. 

3.2	RAJONI I SHKODRËS përfiton nga:

PROGRAMI IPA CBC SHQIPËRI –MALI I ZI 

Nga ky bashkëpunim do të përfitojnë 2 qarqe shqiptare 
(Qarku i Shkodrës dhe i Kukësit) dhe 10 bashki malazeze 
(Budva, Berane, Andrijevica,Plav, Podgorice,Danilovgrad, 
Ulqin, Bar, Cetinje,Rozaje) 

·	 Fondet e Shqipërisë për bashkëpunimin në këtë 
program për tre vitet e para të aplikimit të tij janë 
në total 2.453 mln. € (e ndarë sipas viteve 0.853 mln. 
€ në 2007, 0.75 mln. € në 2008, 0.85 mln. € në 2009). 

·	 Ndërsa fondet e Malit të Zi për tre vitet e para të 
bashkëpunimit janë 1.8 mln. € (0.6 mln. € në secilin 
vit) 

Prioriteti I: Forcimi i zhvillimit ekonomik ndërkufitar 

Masa 1.1 - Zhvillimi ekonomik me një theks në 
promovimin e turizmit. 
Masa 1.2. - Mbrojta dhe promovimi i ambientit dhe i 
një turizmi të qëndrueshëm. 
Masa 1.3 - Rritja e kohezionit social ndërmjet aksioneve 
“njerëzit për njerëzit”.

Prioriteti II: Asistence teknike për një menaxhim efektiv të 
programit dhe informim

Masa 1.1 - Administrimi, monitorimi dhe vlerësimi i 
programit. 

Masa 1.2 - Informimi dhe publicitet mbi programin. 

Përfituesit nga zbatimi i programit do të jenë: 

·	 Autoritetet rajonale dhe lokale, njësitë administrative 
dhe juridike në nivelin lokal;

·	 Agjencitë rajonale dhe kombëtare (përgjegjëse në 
nivel qendror, rajonal, bashkiak), administratat e 
parqeve natyrore, drejtoritë pyjore lokale/rajonale, 
institucionet e shëndetit publik, etj; 

·	 Organizata, shoqata dhe fondacione jo-qeveritare ose 
jo-përfituese (OJQ-OJF), agjenci zhvillimi, dhomat e 
tregtisë;

·	 Agjencitë dhe organizatat shtetërore dhe publike.

PROGRAMI IPA CBC ADRIATIK 

8 janë vendet që përfitojnë nga programi i bashkëpunimit 
ndërkufitar IPA Adriatik, me rajonet e tyre respektive që 
lagen nga deti Adriatik, në nivele të ndryshme kontraktuale 
me BE-në: Këto rajone janë: 3 vende anëtare (Italia, Greqia dhe 
Sllovenia); 1 vend kandidat (Kroacia) dhe 4 vende kandidate 
potenciale (Shqipëria, Bosnja dhe Hercegovina, Mali i Zi 
dhe Serbia). Më konkretisht zonat përfituese shqiptare janë 
6 qarqet që lagen nga deti Adriatik (përkatësisht Shkodra, 
Lezha, Tirana, Durrësi, Fieri dhe Vlora). 

 

Adriatic Sea

Bosnia and Herzegovina

Montenegro

Serbia

Greece

Albania

Croatia

Slovenia

Italy

Eligible Programme Area
Territorial derogation
Phasing Out

Partnerët potencialë dhe Partneriteti 

Partnerët që mund të përfitojnë nga programi janë të 
kategorizuar në 3 grupe: 

·	 autoritetet publike, autoritete qendrore, rajonale 

dhe vendore që udhëhiqen nga e drejta publike 
·	 autoritetet publike ekuivalente 
·	 organizata private, duke përfshirë edhe 

kompanitë private 

Përfituesit duhet të kenë një zyrë të regjistruar në zonën 
e programit. Universitetet të cilat nuk ndodhen në zonën 
përfituese por kanë një degë ose fakultet në këto zona 
mund të marrin pjesë. 

Pjesëmarrja e organizatave ndërkombëtare në projekte 
do të jetë e mundur por vetëm si të asociiuar. 

Prioriteti I: Bashkëpunimi Ekonomik, Social dhe 
Institucional 

Masa 1.1 – Kërkimi dhe Inovacioni. 
Masa 1.2 – Mbështetje Financiare për SME-të 
inovative. 
Masa 1.3 – Rrjete Sociale të Punës dhe Shëndetësisë. 
Masa 1.4 – Bashkëpunimi Institucional. 

Prioriteti II: Burimet natyrore dhe kulturore dhe 
parandalimi i rreziqeve 

Masa 2.1 – Mbrojtja dhe përmirësimi i mjedisit detar 
dhe bregdetar 
Masa 2.2 – Menaxhimi i burimeve natyrore dhe 
kulturore dhe parandalimi i rreziqeve natyrore dhe 
teknologjike.
Masa 2.3 – Ruajtja e Energjisë dhe Burimet e 
rinovueshme të saj. 
Masa 2.4 – Zhvillimi i Qëndrueshëm i Turizmit. 

Prioriteti III: Aksesibiliteti dhe Rrjetet 

Masa 3.1 – Infrastruktura fizike. 
Masa 3.2 – Sisteme të Qëndrueshme Lëvizjeje. 
Masa 3.3 – Rrjetet e Komunikimit. 

Prioriteti IV: Asistenca Teknike 

Masa 4.1 – Administrimi dhe implementimi. 
Masa 4.2 – Informimi, publiciteti dhe vlerësimi. 

Partnerët potencialë dhe Partneriteti

Partnerët që mund të përftojnë nga programi janë të 
kategorizuar në 3 grupe:

1.	 autoritetet publike, autoritete qendrore, rajonale 
dhe vendore që udhëhiqen nga e drejta publike 

2.	 autoritetet publike ekuivalente

3.	 organizata private, duke përfshirë edhe kompanitë 
private 

Pjesëmarrja e organizatave ndërkombëtare në projekte do 
të jetë e mundur por vetëm si të asociiuar. Për sipërmarrjet 
e vogla dhe të mesme, (sme) dhe partnerët privatë do të 
jetë e lejueshme të marrin pjesë si partnerë në projekte. Ata 
do të përftojnë fonde duke zbatuar rregullën de minimis 
të vendosur nga KE, në mënyrë që të evitohet të kalohet 
në ndihmë shtetërore duke dëmtuar konkurrencën e lirë. 
Rregulla de minimis nënkupton që një sasi e vogël dhe e 
caktuar fondesh jepen për këtë kategori operatoresh dhe ky 

limit nuk mund të kalohet pasi mund të kategorizohet si 
ndihmë shtetërore.

Minimumi i partnerëve që një projekt duhet të ketë është 
2: një nga vendet anëtare dhe një nga vendet jo-anëtare. 
Nuk ka një maksimum të caktuar të partnerëve në një 
projekt por këshillohet që të ketë aq partnerë sa është e 
nevojshme për të realizuar me sukses projektin. Çdo projekt 
do të ketë një Partner Udhëheqës (Lead  Partner), i cili do 
të përcaktohet paraprakisht nga partneriteti i projektit. 
Edhe partnerët shqiptar mund të jenë partner udhëheqës 
të një projekti, por sigurisht duhet të tregojnë mjaftueshëm 
aftësi që mund ta bëjnë një gjë të tillë, pasi do të mbartin 
mjaft përgjegjësi. Kështu Partnerit Udhëheqës do ti duhet 
të: vendosë rregullat e brendshme midis partnerëve para 
dhe pas nënshkrimit të kontratës; nënshkruajë kontratën 
me Autoritetin  Menaxhues dhe do të marrë fonde nga 
Autoriteti i Certifikimit për ti transferuar më pas ato tek 
partnerët e projektit; verifikojë që shpenzimet janë bërë në 
përputhje me aktivitetet e pretenduara; si dhe të përgatisë 
raportet e projektit. 

Përzgjedhja e projekteve

Përzgjedhja e projekteve do të jetë në përgjithësi një 
përgjegjësi e KPM. Në procesin e përzgjedhjes, dy sete 
kriteresh do të përdoren në aprovimin e aplikimit. 

E para konsiston në kriteret e pranueshmërisë – ku jepen 
kërkesat minimale që një aplikim duhet të përmbushë. 
Projektet të cilat nuk përmbushin kriteret e pranimit 
përjashtohen. 

Seti i dytë konsiston në kriteret e cilësisë – këto kritere 
formojnë bazën e vlerësimit të një aplikimi për ti renditur 
më pas projektet që do të përzgjidhen. Kriteret e detajuara 
(duke përfshirë të dy setet e kritereve) të përdorura në 
përzgjedhjen e projekteve do të zhvillohen nga SPT dhe 
aprovohen nga KPM, dhe do t’i komunikohen aplikantëve 
potencial në  formën e një Manuali Aplikantësh të detajuar.

KPM mund ta ngushtojë qëllimin e sferës së aplikantëve të 
lejueshëm në secilën nga thirrjet për propozime duke marrë 
parasysh organizmin specifik të thirrjes në fjalë.

Programi MED

Ky program ka natyrë transnacionale, i ngjashëm 
me programin e lartpërmendur SEE dhe ka si qëllim 
promovimin e  bashkëpunimit transnacional të pjesës 
veriore të Mesdheut. Në këtë program është mishëruar 
tradita e programeve të mëparshme të bashkëpunimit 
evropian si programi INTERREG. Buxheti i këtij programi 
kap shifrat e më shumë se 250 milion Euro.

Nga programi MED përfitojnë zonat mesdhetare dhe brigjet 
e 9 shteteve anëtare të BE ku sikurse ilustrohet edhe në 
hartën e mëposhtme, këto vende janë:

·	 Qipro;
·	 4 rajone të Francës (Corse, Languedoc-Roussillon, 
Provence Alpes Côte d'Azur dhe Rhône-Alpes);

·	 Greqia;
·	 18 rajone të Italisë (Abruzzo, Apulia, Basilicata, 

Calabria, Campania, Emilia-Romagna, Friuli-Venezia 
Giulia, Lazio, Liguria, Lombardy, Marche, Molise, 

Umbria, Piedmonte, Sardinia, Sicily, Tuscany dhe së 
fundi Veneto);

·	 Malta; 
·	 2 rajone të Portugalisë (Algarve dhe Alentejo) ;
·	 Sllovenia;
·	 6 rajone autonome të Spanjës (Andalusia, Aragon, 

Catalonia, Balearic islands, Murcia, Valencia, Ceuta 
dhe Melill);

·	 Rajoni i  i Gibraltarit në Britaninë e Madhe.

Megjithatë, partneriteti është zgjeruar më pjesëmarrjen 
e vendeve Mesdhetare të cilat kanë statusin e vendeve 
kandidate ose kandidate potenciale për në BE. 



35

Dy objektivat kryesore të programit MED janë :

Objektivi 1:  Përmirësimi i konkurueshmërisë midis zonave 
me qëllim garantimin e rritjes ekonomike dhe punësimin e 
breza të ardhshëm.

Objektivi 2: Promovimi i kohezionit territorial dhe 
mbrojtjes së mjedisit, në përputhje me logjikën e zhvillimit 
të qëndrueshëm.

Këto objektiva shprehen sipas akseve prioritare të 
mëposhtme:

Prioriteti I: Forcimi i kapaciteteve inovatore

Masa 1.1 - Shpërndarja e teknologjive inovatore
Masa 1.2 - Forcimi i bashkëpunimeve strategjike 
ndërmjet aktorëve të zhvilluar ekonomik dhe 
autoriteteve publike

Prioriteti II: Mbrojtja mjedisore dhe promovimi i një 
zhvillimi të qëndrueshëm territorial

Masa 2.1- Mbrojtja dhe shtimi i burimeve natyrore 
dhe traditës kulturore 
Masa 2.2 - Promovimi i energjive të rinovueshme 
dhe përmirësimi i efikasitetit të energjisë
Masa 2.3 - Parandalimi i rreziqeve dhe forcimi i 
sigurisë detare
Masa 2.4 - Parandalimi dhe lufta kundër rreziqeve 
natyrore   

Prioriteti III: Përmirësimi i mobilitetit dhe 
aksesueshmërisë së territoreve

Masa 3.1 - Përmirësimi i aksesibilitetit detar dhe i 
kapaciteteve tranzitore  
Masa 3.2 - Mbështetje për përdorimin e teknologjive 
të informacionit për një aksesi dhe bashkëpunim 
territorial më të mirë

Prioriteti IV : Nxitja e një zhvillimi policentrik dhe të 
integruar të hapësirës Med

Masa 4.1 - Koordinimi i politikave të zhvillimit dhe 
përmirësimi i qeverisjes territoriale
Masa 4.2 - Forcimi dhe rritja e burimeve kulturore 
për një integrim më të mirë të hapësirës Med. 

4.	 DOKUMENTET KRYESORE QË DUHET TË 
KONSULTOHEN PËR NJË PROJEKT -PROPOZIM 

1. Programi operacional – dokumenti kryesor i programit 

2. PRAG dhe anekset e tij 

3. Udhëzuesi i Aplikantëve 

4.  Forma e Aplikimit të Grantit - përmban elementë si:

Koncept Nota: është një formë e shkurtuar e formës së 
plotë të aplikimit në të cilën bëhet një përmbledhje e të 
gjitha pjesëve të kësaj të fundit. Partneriteti i një programi 
përcakton nëse kjo do të përgatitet nga partnerët ose 
jo si pjesë e dokumentacionit të kërkuar. Kështu për 
dy programet e përmendura më lartë nuk është parë e 
nevojshme të përgatitet Koncept Nota. Në  rast  se vendoset 
që të aplikohet, atëherë vlerësimi do të bëhet edhe për këtë 
pjesë në bazë të setit të kritereve të përcaktuara në një nga 
anekset e PRAG-ut.  

Forma e Aplikimit – buxheti: është dokumenti i plotë në 
të cilin bëhet shpalosja e të gjitha detajeve të një projekti: 
cilat janë objektivat që projekti kërkon të arrijë; cili është 
partneriteti; kush partner kryen ç’farë aktiviteti; cilat janë 
rezultatet e pritshme dhe mënyrat e verifikimit të tyre si dhe 
afatet kohore. Pjesë e saj është edhe buxheti me detajimet 
sipas zërave përkatës si dhe burimet e financimit.

Matrica e Kuadrit Logjik. Gjatë fazës së plotësimit të Matricës 
duhet bërë edhe analiza e rreziqeve dhe hamendësimet. 

Edhe kjo pjesë nuk duhet anashkaluar pasi çdo projekt i 
mirë ka nevojë të ketë një analizë të faktorëve të jashtëm po 
edhe të brendshëm që mund të ndikojnë në mbarëvajtjen e 
projektit dhe një plan për të ‘asgjësuar’ këto vështirësi. 

Pasi janë ezauruar të gjitha këto hapa, fillon faza e shkrimit 
të projektit, i cili është një proces mjaft i  lehtësuar nëse të 
gjitha hapat e mësipërme janë ndjekur me rigorozitet. Në 
këtë fazë përgatitet edhe formati i buxhetit i cili përmban 
edhe pjesën e burimeve të fondeve.

Deklarata e Partneritetit: është një dokument që duhet 
të firmoset nga të gjithë partnerët e një projekti, prej 
përfaqësuesit ligjor të institucionit/organizatës që ata 
përfaqësojnë.

Formulari i Identifikimit Financiar (FIF – Financial 
Identifcation Form) dhe Dokumenti Ligjor i Entitetit (LEF 
– Legal Entity Form), dy forma në të cilat jepet respektivisht 
informacion mbi llojin e institucionit /organizatës që 
përfaqëson aplikanti dhe informacion në lidhje me llogarinë 
bankare në të cilën do të kalohen fondet. 

Këto plotësohen veç e veç për çdo partner pasi projekti ka 
marrë njoftimin se është ftues dhe duhet të përgatitet dosja 
e kontratës nga ana e Autoritetit Kontraktues.

Vlerësimi i projekteve (kriteret dhe personat) dhe njoftimi 
i partnerëve për  rezultatet e përzgjedhjes (shtojcat 5a dhe 
5b te Prag-ut)

Vlerësimi i projekt-propozimeve do të bëhet në bazë të dy 
seteve të kritereve të përmendura edhe gjatë trajtimit të 
programeve. Partneret Udhëheqës të projekteve do të jenë 
ata që do të njoftohen në lidhje me rezultatin e vlerësimit 
dhe arsyet e pranimit ose mospranimit të projektit.

Nënshkrimi i kontratës do të bëhet midis Partnerit 
Udhëheqës (ose Partnerit  Udhëheqës  Financiar) dhe 
Autoritetit Menaxhues ose Kontraktues të programit. 
Formati do të përcaktohet më  pas por gjithsesi do të ketë 
elementët e paracaktuar të PRAG-ut. 

Realizimi i objektivave të një projekti ose implementimi 
i  tij mund të kërkojë të realizohen kontraktime nga ana e 
partnerëve ose siç quhet ndryshe, nën-kontraktime. Vetëm 
një sasi e limituar e aktivitetit mund të nënkontraktohet, për 
punime dhe shërbime. Nëse nën-kontraktimet do të bëhen, 
pala e nënkontraktuar ka  si interlokutor të tij atë që e ka 
kontraktuar, jo Autoritetin Kontraktues të programit.

Raportet (anekset e3h_5, e3h_6 dhe e3h_7 të Prag-ut si dhe 
e3u_2)

Çdo projekt duhet të përgatisë raporte narrative (teknike) 
dhe financiare të ndërmjetme në lidhje me ecurinë e projektit 
si dhe një raport përfundimtar. Në përputhje me rregullat e 
PRAG-ut, kjo do të bëhet në varësi të mënyrës së bërjes së 
pagesës.

Në raportin e ndërmjetëm narrativ duhet të pasqyrohet 
ç’farë është bërë deri në momentin e raportimit, ç’farë 
aktivitetesh janë kryer, kush është përfshirë në këto 
aktivitete, kush ka përftuar, cilat janë rezultatet e arritura, 
vështirësitë e hasura si dhe sa është siguruar vizibiliteti i 
aktiviteteve. Në raportin e ndërmjetëm dhe përfundimtar 
financiar duhet të pasqyrohen të gjitha shpenzimet e kryera 
në raport me parashikimet e bëra në fillim të tij. raporti final 
narrativ do të pasqyrojë aktivitetet e tjera që janë zhvilluar 
që nga  raporti i ndërmjetëm si dhe çfarë ka arritur projekti 
në raport me ato që ishin parashikuar në fillim, impaktin që 



40

ka pasur dhe ç’farë lidhje ka arritur të krijojë me aktivitetet 
e zhvilluara më parë apo si do të sigurohet qëndrueshmëria.

Modifkimi i kontratës dhe shtyrja e afatit të përfundimit 
(shtojca ‘kushtet e Përgjithshme të Prag-ut)

Kontratat mund të kenë nevojë të modifikohen pasi kanë 
ndryshuar kushtet fillestare sipas të cilës është nënshkruar 
kontrata. Por kjo jo automatikisht është e pranueshme nga 
Autoriteti Kontraktues, prandaj duhet të jepen arsye të 
mjaftueshme. Kërkesa për modifikimin e kontratës duhet të 
bëhet një muaj përpara datës në të cilin ndryshimi duhet të 
hyjë në fuqi.

Gjithashtu projekti mund të kërkojë shtyrjen e datës së 
përfundimit të tij. Për këtë, partneri duhet t’i dërgojë 
Autoritetit Kontraktues një kërkesë për shtyrje afati jo më 
vonë se një muaj para datës së përfundimit të tij.



41

5.	 KËSHILLA APLIKANTËVE PËR PROJEKT – 
PROPOZIME 

 Në këtë kapitull jepen në mënyrë të 
përmbledhur disa këshilla për ato çështje që kanë rezultuar 
më problematike nga praktika me qëllim për t’i ndihmuar 
aplikantët dhe për t’i pajisur ata më njohuri dhe informacion 
praktik. Këshillat janë renditur sipas fazave përkatëse të 
hartimit të një projekt propozimi duke u fokusuar kryesisht 
në elementët më të rëndësishëm. 

Faza parapërgatitore përpara shkrimit të projektit

Krijimi i partneritetit është një pikë mjaft e rëndësishme 
dhe themeli i përgatitjes dhe implementimit të një projekti 
në mënyrë cilësore. Përveç rasteve kur tashmë ekziston 
një partneritet apo rrjet i konsoliduar, ky është hapi i parë 
që duhet ndërmarrë. Njeri nga partnerët i cili ka idenë , 
kërkon për partnerë ose identifikon një partner dhe mbasi 
bien dakord, me pas së bashku vendosin për projektin që 
do ndërmarrin. Menjëherë duhet të përcaktohet se kush do 
të jetë Partneri Udhëheqës i projektit si dhe të hartohet një 
plan pune për përgatitjen e tij.

Pasi janë përcaktuar detyrat e secilit partner dhe afatet 
kohore, hapi i dytë që duhet ndërmarrë është analiza e 
pjesëve kryesore të projektit. Për këtë vjen në ndihmë pjesa 
e parë e metodës së Përqasjes së Kuadrit Logjik, një metodë 
gjithëpërfshirëse e cila konsiston në dy faza dhe është 

huazuar nga Cikli i Menaxhimit të Projektit. Në fazën e parë 
bëhet analiza e aktorëve kryesorë, problemit, objektivave 
dhe strategjisë, ndërsa në fazën e dytë bëhet planifikimi i 
aktiviteteve dhe kostove ose buxhetit  të projektit. Të gjitha 
rezultatet e nxjerra integrohen në atë që njihet si Matrica e 
Kuadrit Logjik, një metodë vizuale e cila shërben kryesisht 
për të testuar konsistencën e brendshme dhe cilësinë e 
projektit.

Faza e parë, faza e analizës fillon me analizën e aktorëve 
kryesor. Me aktorë kryesorë do të kuptojmë të gjithë ata 
që kanë një zë në projekt, duke filluar nga ata që do të 
implementojnë projektin (partnerët e projektit), ata që do të 
përftojnë ose mund të preken në një mënyrë ose në një tjetër 
nga projekti (përftuesit) dhe ata të cilët do të kenë një ndikim 
në mbarëvajtjen e projektit, si p.sh Autoriteti Kontraktues. 

Më pas vazhdohet me analizën e problemit. Sigurisht që 
partneriteti i një projekti do të ndërhyjë vetëm në njërin nga 
shkaqet e një situate të vështirë apo problemi të identifikuar 
dhe që perceptohet si i tillë nga të tërë aktorët. Për të 
përcaktuar qartë momentin e ndërhyrjes, duhet bërë një 
analizë e thellë e shkaqeve të një problemi. Për këtë vjen në 
ndihmë metoda 

‘Pema e problemit’, e cila është një metodë që shërben për të 
organizuar në mënyrë vizuale lidhjen shkak - problem. Një 
nga metodat që mund të përdoret në këtë fazë është edhe 
metoda ‘brainstorming’ ose   ‘stuhia e trurit’, ku partnerët 
diskutojnë për të gjitha idetë që ata kanë për të gjeneruar sa 
më shume ide të vlefshme në lidhje me një situatë.

Ajo që tashmë është ndërtuar si pema e problemit, do të 
kthehet në ‘Pemën e objektivave’ gjate fazës së analizës së 

objektivave. Metoda sërish sjell në mënyrë të përmbledhur 
dhe vizuale  situata të dëshirueshme që kërkohen të arrihen 
në të ardhmen. Kështu, ato çfarë janë shprehur në mënyrë 
‘negative’ në pemën e problemit, do të kthehen në shprehje 
pozitive apo objektiva për tu arritur në ‘pemën e objektivave’. 
Objektivat duhet të jenë sa më specifike, realiste, të arritshme 
dhe  të matshme. Gjithashtu duhet të përcaktohet një afat 
kohor për realizimin e tyre. Gjatë kësaj faze identifikohen 
zgjidhje potenciale për një situate të caktuar. Pasi bëhet 
analiza e objektivave, vazhdojmë me analizën e strategjisë. 
Gjatë kësaj faze, përzgjidhet cili do të jetë objektivi që do të 
arrihet dhe cila do të jetë strategjia që do të përdoret. Kjo 
përzgjedhje bëhet në bazë të disa kritereve të vendosura 
paraprakisht dhe duke analizuar burimet njerëzore dhe 
financiare që janë në dispozicion dhe që duhen patur gjatë 
implementimit të projektit si dhe përftimet që ai do të sjellë. 

Me të përfunduar faza e analizës, fillon faza e planifikimit, 
pra përcaktimit të aktiviteteve që do të implementojnë 
projektin dhe kostove që do të duhen për ti zbatuar ato. 
Planifikimi i aktiviteteve përmban planifikimin e radhitjes 
së tyre dhe ndërvarësisë, kohëzgjatjes dhe personave që do 
të jenë përgjegjës për organizimin dhe implementimin e 
tyre. Pasi është mbyllur faza e analizës dhe pasi është bërë 
planifikimi i aktiviteteve dhe kostove, përgatitet matrica e 
kuadrit Logjik (Logframe). 

Mbani parasysh që sërish ata që do të jenë përgjegjës për 
bashkëfinancimin e projektit do të jenë partnerët e projektit. 
Për këtë arsye duhet të siguroheni paraprakisht që ju  i keni 
mundësitë financiare për të mbuluar këtë pjesë. Gjithashtu 
duhet të jeni të kujdesshëm mbi faktin që  kontributi në 
natyrë nuk është një shpenzim i lejueshëm dhe ai nuk 

do të konsiderohet si bashkëfinancim, edhe pse duhet të 
përmendet tek formati i buxhetit.

Tek shpenzimet e palejueshme të programit bën pjesë edhe 
TVSH-ja, me disa përjashtime. Sigurohuni që e keni të qartë 
situatën në këtë drejtim përpara aplikimit në mënyrë që kjo 
të mos përbëjë një problem gjatë implementimit të projektit.

Vlerësimi i projekteve do të bëhet në bazë të setit të 
kritereve të përmendura më lart. Përzgjedhja bëhet në bazë 
të një liste në rend zbritës dhe në bazë të fondeve ekzistuese 
do të vendoset dhe numri maksimal i projekteve që do të 
financohen. 

Ankimimi. Sigurisht ajo ç’farë do të ishte më mirë dhe 
që parashikohet si hap i parë edhe nga rregulloret është 
zgjidhja miqësore e konflikteve. Nëse kjo nuk arrihet, hapi i 
dytë është të kërkohet që çështja të zgjidhet nga Komisioni 
Evropian nëse ky nuk është drejtpërdrejt Autoriteti 
Kontraktues. Nëse brenda një periudhe të caktuar kohe nuk 
merret një përgjigje, atëherë secila nga palët mund të ngrejë 
padi në vendin e Autoritetit Kontraktues.

6.	 ADRESA FAQESH INTERNETI TË RËNDËSISHME 

Adresat e mëposhtme faqesh interneti përmbajnë thirrje për 
aplikime për programet e sipërpërmendura, dokumente 
strategjikë të përdorur, dokumente ndihmëse për aplikimin 
si dhe bazën ligjore të tyre.

www.ec.europa.eu

Kjo është adresa e faqes zyrtare të Komisionit Evropian. 
Në të mund të gjeni një informacion të hollësishëm  për 
institucionet e Bashkimit Evropian, funksionet e tyre dhe 
njëkohësisht edhe politikat që ndjek BE në  fusha të tilla si: 
edukimi, ekonomia, mjedisi, të drejtat e njeriut, zhvillimi 
rajonal, teknologjia dhe transporti.

www.delalb.ec.europa.eu 

Kjo adresë i përket portalit të Delegacionit të Komisionit 
Evropian në Shqipëri, i cili është i fokusuar në marrëdhëniet 
Shqipëri- BE. Në këtë faqe mund të gjeni informacion lidhur 
me ndihmën që Bashkimi Evropian jep për zhvillimin e 
Shqipërisë si dhe veprimtarinë që ushtron Delegacioni  në 
vendin tonë. 

www.mie.gov.al

Faqja e Ministrisë së Integrimit Evropian, përmban 
informacion lidhur me dokumentet strategjik madje në të 
mund të gjenden disa nga ato dokumentet që janë përmendur 
edhe në këtë guidë. Gjithashtu ajo siguron informacion mbi 
mbështetjen financiare që Bashkimi Evropian jep në kuadër 

të procesit të Integrimit Evropian të Shqipërisë duke u 
ndalur në programin të ndryshme si IPA, CARDS etj. 

www.southeast-europe.net/en/downloads_section/calls/
index

Kjo faqe interneti siguron një informacion të hollësishëm 
lidhur me prioritetet e programit SEE - Southeast Europe, 
shtetet pjesëmarrëse në të dhe njëkohësisht ajo përmban 
informacion lidhur me thirrjet për projekt propozime, afatet 
përfundimtare  të dorëzimit të tyre dhe dokumentacionin e 
nevojshëm duke i ardhur në ndihmë të gjithë aplikantëve.

www.ec.europa.eu/europeaid/work/procedures/
implementation/practical_guide/index_en.htm

Kjo adresë i korrespondon një faqeje e cila është pjesë e 
faqes kryesore të Komisionit Evropian. Ajo i kushtohet 
procedurave që duhet të përmbushin aplikantët për të 
përftuar nga fondet e Komisionit Evropian. 

www.ec.europa.eu/enlargement/dont-miss/index_en.htm

Në këtë adresë mund të gjeni informacion më të detajuar 
lidhur me ndihmën financiare që Komisioni Evropian ka 
planifikuar për  vendet kandidate dhe kandidate potenciale 
nën Instrumentin e Para Aderimit (IPA). 

www.ec.europa.eu/enlargement/potential-candidate-
countries/albania/index_en.htm

Kjo faqe interneti i kushtohet plotësisht Shqipërisë si një ndër 
vendet kandidate potenciale. Ajo përmban informacione 

të përgjithshme lidhur me marrëdhëniet Shqipëri-BE, 
ndihmën financiare që Shqipëria ka përftuar deri më tani 
dhe dokumentet kryesore të lidhura me Shqipërinë përgjatë 
procesit të saj të Integrimit Evropian.  

www.aidharmonisation.org.al/

Kjo adresë i përket Bashkërendimit të Ndihmës së Huaj 
në Shqipëri. Kjo faqe përmban informacione mbi projektet 
e ndryshme që aplikohen në Shqipëri dhe ndihmat prej të 
cilës ajo përfton. Në këtë adresë tregohen gjithashtu edhe 
sektorët më strategjik në të cilat duket të fokusohet ndihma 
e huaj. 

www.programmemed.eu

Adresa e fundit i përket programit MED. Në këtë faqe 
interneti gjendet informacion i bollshëm mbi këtë program, 
duke nisur që nga objektivat e tij, vendet që përfitojnë nga ky 
program, partnerët e deri tek thirrjet për projekt propozime. 
Për ti ardhur në ndihmë të gjithë subjekteve të interesuar në 
këtë faqe interneti gjenden edhe guida se si duhet plotësuar 
dhe shkruar një projekt propozim për të qenë i suksesshëm. 
Qëllimi i këtij portali është që krahas informacioneve teorike 
ti ofroj çdo subjekti të interesuar informacione praktike që 
do ti ndihmojnë atë për të përfituar nga fondet e programit 
MED.



48


